
	Монгол Улсын ерөнхий прокурорын газар
	Татварын ерөнхий хуульд нэмэлт, өөрчлөлт оруулах тухай
	41 дүгээр зүйлийн 41.14 дэх хэсэг:

“Энэ хуулийн 35.12-т заасны дагуу үнэлэгдэж эрсдэлтэйд тооцоололд тохиолдолд татварын асуудал хариуцсан төрийн захиргааны байгууллагын удирдамж, томилолтоор энэ хуульд заасан журмын дагуу тухайн татвар төлөгчийн татвар ногдуулалт, төлөлтийн байдалд татварын хяналт шалгалт хийх замаар холбогдох хууль хяналтын байгууллагатай хамтран ажиллаж болно.”

Татварын ерөнхий хуулийн 35 дугаар зүйл нь 11 хэсэгтэй байхад хуульд байхгүй “35.12” гэх хэсгийг иш татсан байна.

Хууль хяналтын байгууллагын хуулиар тогтоосон үндсэн чиг үүрэгт татварын хяналт шалгалт хамаарахгүй тул уг зохицуулалтыг хасах.
	2025.10.16 02/4655
	Саналыг хүлээн авч хуулийн төслөөс 41.14 дэх хэсгийг хассан.

	
	
	"6 дугаар зүйл. Татварын ерөнхий хуулийн 18 дугаар зүйлийн 18.15 дахь хэсгийг, 75 дугаар зүйлийн 75.6, 75.7, 75.8 дахь хэсгийг, 82 дугаар зүйлийн 82.2 дахь хэсгийг, 83 дугаар зүйлийн 83.3 дахь хэсгийг, 84 дугаар зүйлийн 84.2 дахь хэсгийг тус тус хүчингүйд тооцсугай."

Татвар төлөхөөс зайлсхийх гэмт хэргийг Эрүүгийн хуулийн 18.3 дугаар зүйлд хуульчилсан, харин татвар төлөхөөс зайлсхийх зөрчлийг Зөрчлийн тухай хуульд хуульчлаагүй атлаа Татварын ерөнхий /салбар/ хуулиар хүн, хуулийн этгээдэд шийтгэл оногдуулахаар хуульчилсан байна. Энэ нь Эрүүгийн болон зөрчлийн хууль тогтоомж хоорондын харилцан нөхцөлдсөн байдал, харилцан хамаарал, уялдаа холбоог алдагдуулсан, төрийн хяналт шалгалт болон зөрчил шалган шийдвэрлэх ажиллагаа хоёрыг хуулийн хүрээнд зааглан зохицуулсан, төрлөөсөн хуулийн зорилготой зөрчилдсөн байна.

Иймд Татварын ерөнхий хуулийн 82, 83, 84 дүгээр зүйлтийг Зөрчлийн тухай хуулийн 11.19 дүгээр зүйлд хуульчлах.

“… 82 дугаар зүйлийн 82.2 дахь хэсгийг, 83 дугаар зүйлийн 83.3 дахь хэсгийг, 84 дугаар зүйлийн 84.2 дахь хэсгийг” гэснийг “…82, 83, 84 дугаар зүйлүүд” гэж өөрчлөх.
	
	Зөрчлийн тухай хууль нь хууль тогтоомж зөрчсөн хүн, хуулийн этгээдэд захиргааны зөрчилд хариуцлага оногдуулах нийтлэг зорилготой бөгөөд зөрчил шалган шийдвэрлэх ажиллагааны тусгай журмыг зохицуулдаг. Харин Татварын ерөнхий хуулийн 82, 83, 84 дүгээр зүйлүүд нь татварын харилцаанд оролцогч этгээд татварын хуулиар хүлээсэн тодорхой үүргээ биелүүлээгүй, эсхүл зөрчсөн тохиолдолд татварын удирдлагын хүрээнд хүлээлгэх хариуцлагын зохицуулалт юм.

Иймд эдгээр заалтууд нь Эрүүгийн хууль болон Зөрчлийн тухай хуулиар зохицуулагддаг гэмт хэрэг, захиргааны зөрчлийн хариуцлагыг давхардуулж тогтоосон бус, харин татварын сахилга бат, татварын хууль тогтоомжийн хэрэгжилтийг хангах зорилготой тусгай зохицуулалт бөгөөд эрх зүйн шинж, зорилгын хувьд хоорондоо ялгаатай юм.

	
	Эрүүгийн хуульд өөрчлөлт оруулах тухай
	Татварын ерөнхий хуулийн 6 дугаар зүйлийн 6.1.23-т заасан “татвар төлөхөөс зугтах” үйлдэл, эс үйлдэхүй, 6.1.24-т заасан “татвараас зайлсхийх” үйлдэл Эрүүгийн хуулийн 18.3 дугаар зүйлд заасан “Татвар төлөхөөс зайлсхийх” гэмт хэргийн обьектив талын шинжид хамаарна.

Татварын ерөнхий хуульд “татвараас зайлсхийх” гэж татварын ногдлыг бууруулах, татварын суурь багасгах, эсхүл алдагдлыг нэмэгдүүлэх үндсэн зорилготой ... “үйлдлийг ойлгоно” гэж хуульчилсан нь татвараас зайлсхийх гэмт хэргийн “татвар ногдох орлогыг зориуд худал тодорхойлсон” шинжтэй нийцэж байна.

Эрүүгийн хуулийн тусгай ангид заасан гэмт хэргийн шинж обьектив болон субьектив шинжүүдийн нэгдлээр тодорхойлогддог. Хууль санаачлагчийн зүгээс гэмт хэргийн шинжийг өөрчлөх бус, зөвхөн нэршлийг өөрчлөх замаар хууль хэрэглээний давхардлыг арилгах боломжтой гэж дүгнэсэн нь үндэслэлгүй.
Татвараас зайлсхийх (tax avoidance) болон татвараас зугтах (tax evasion) үйлдлүүд эрх зүйн хувьд ялгаатай ойлголтууд боловч Татварын ерөнхий хуульд ижил төстэй байдлаар томьёолсон нь хууль хэрэглээний хувьд ойлгомжгүй тул Татварын ерөнхий хууль, Зөрчлийн болон Эрүүгийн хуульд дээрх ойлголтыг олон улсын чиг хандлага, татварын эрх зүйн суурь зарчимд нийцүүлэн тайлбарлаж өөрчилсний үндсэн дээр “татвар төлөхөөс зайлсхийх” гэмт хэргийн шинж, нэршилд өөрчлөлт оруулах эсэхийг шийдвэрлэх нь зүйтэй.

Иймд Эрүүгийн хуульд өөрчлөлт оруулах тухай хуулийн төслийг бүхэлд нь хасах.
	
	Саналыг хүлээн авч хуулийн төслийг бүхэлд нь хассан.

	
	Зөрлийн тухай хуульд нэмэлт, өөрчлөлт оруулах тухай
	Зөрчлийн тухай хуулийн 11.19 дүгээр зүйл. Татварын хууль зөрчих
“8. Бараа, ажил, үйлчилгээ борлуулж байгаа хүн, хуулийн этгээдэд:
8.1.төлбөрийн баримт олгоогүй бол өмнөх тайлант сарын хугацаанд олсон орлогын үнийн дүнгийн 2 хувь;
8.2.төлбөрийн баримтыг борлуулалтын үнийн дүнгээс зөрүүтэй олгосон бол өмнөх тайлант сарын хугацаанд олсон орлогын үнийн дүнгийн 20 хувьд тэнцэх хэмжээний төгрөгөөр торгоно.”

Хүн, хуулийн этгээдийн төлбөрийн баримт олгох үүргээ биелүүлээгүй зөрчил санаатайгаар үйлдэгддэг тул оногдуулах шийтгэлийн хэмжээг нэмэгдүүлэх, харин олгох үүргээ биелүүлсэн боловч зөрүүтэй дүнгээр олгосон хүн, хуулийн этгээдэд оногдуулах шийтгэлийн хэмжээг багасган ялгамжтай байдлаар хуульчлах.

“8.1.төлбөрийн баримт олгоогүй бол өмнөх тайлант улирлын хугацаанд олсон орлогын үнийн дүнгийн 2 хувь;
8.2.төлбөрийн баримтыг борлуулалтын үнийн дүнгээс зөрүүтэй олгосон бол өмнөх тайлант сарын хугацаанд олсон орлогын үнийн дүнгийн 2 хувтай тэнцэх хэмжээний төгрөгөөр торгоно.”
	
	Саналыг хүлээн авч хуулийн төсөлд тусгасан.

